
Қысқаша

ШҚО әкімі өскемендік қара күш иесін                                                          
Мемлекет басшысы атынан марапаттады

Макарцов алған марапат

Никита Акимов

Дүниежүзілік көшпенділер ойындарының қола жүлдегері, 
өскемендік стронгмен Вадим Макарцовқа Президент аты-

нан есімі жазылған сағат пен Алғыс хат табысталды, деп ха-
барлайды газет тілшісі.

"Мектепке, ауылға пайдасы тисін"
Миллиардер Айдын Рахымбаев Самар ауданына қарасты 

Құлынжон ауылында әкесі салған, өзінің балалық шағы 
өткен үйді қайта сатып алды. Бұл туралы ол Instagram 
парақшасында жазды.

Айдын Рахымбаев Құлынжондағы ескі үйін жөндеп, мұғалімдерге сыйламақ

Жуықта айтылған жаңалық

1 қыркүйектен бастап өңір мектептерінде бастапқы әскери 
дайындық жаңаша оқытылды. Бұдан былай, психоло­

гиялық, физикалық және жаттығу дайындығына, сондай-ақ 
төтенше жағдайларға дайын болуға да ерекше назар аудары-
лады.

ШҚО мектептерінде енді дрон басқаруды үйретеді

Спортшы Дүниежүзілік көшпен­
ділер ойындарында бақ сынап, жо­
ғары нәтиже көрсеткен.

– Жерлесіміз стронгмен сайы­
сында кілең мықтылармен, соның 
ішінде Ресей және Иран спорт­
шыларымен бәсекеге түсіп, қола 
жүлдеге ие болды. Бұл – өңіріміз 
үшін үлкен жетістік, – деді облыс 
әкімі Нұрымбет Сақтағанов.

Сонымен қатар аймақ басшысы 
спортшыны жетістігімен құттықтап, 
алдағы жарыстарда да жеңіс тілей­
тінін жеткізді.

– Екі жылдан кейін Қазанда 
өтетін кезекті сайысқа қатысады. 
Саған жанкүйер болып, жаңа же­
ңістерін күтеміз, – деді Нұрымбет 
Сақтағанов.

Жасыратыны жоқ, Бішкек төрінде 
алып денелі жігіттер бақ сынасқан 

стронгмен жарысы да біраз жұрт 
қызығушылығын туғызды. Небір 
ауыр заттарды әрлі-берлі сүйреу, 
оны лақтыру – мол күш пен жігерді, 
төзімді қажет етеді. Вадим Макар­
цов жанкүйер сүйіспеншілігіне 
бөленіп, жүлдегерлер үштігін тү­
йіндегені ауыз толтырып айтатын 
жетістік, расымен.

Аталған бәсекеде ел құрамасына 
барлығы 74 медаль бұйырып, 
жалпыкомандалық есепте көш 
бастаған болатын.

Енді 2028 жылы аталған бәсеке 
Ресейдің Қазан қаласында өтеді. 
Ол жарыста жерлестеріміз да­
йындықты бүгіннен бастап жа­
тыр. Вадимді де сол сайыстан 
көретінімізге сенім мол.

Баян ӨТЕПҚАЛИ

Отыз жыл бұрын кәсіпкер ата-
анасын қалаға көшіріп әкеткенде, 
әкесі үйді екі фляга майға сатып­
ты. Кейін кәсіпкер үйдің сатылымға 
қойылғанын естіп, қайта сатып алуға 
шешім қабылдаған.

– Бұл үйде менің балалық шағым 
өтті. Қазір өз ұлымды да алып кел­
дім. Бала кезімде үй де, ауладағы 
ағаштар да үлкен көрінетін. Қыста 
ата-анам қорадағы бұзау мен 
қозылар тоңып қалмасын деп үйге 
кіргізіп, оларды кереуеттің аяқтарына 
байлап қоятын. Мұндай жағдай сол 
кездегі көптеген отбасыға таныс еді, 
– деп еске алды Айдын Рақымбаев.

 Кәсіпкер үйді жөндеуден өткізіп, 
Құлынжон ауылындағы жаңа мектеп 
ұстаздарына пайдалануға беруді 
жоспарлап отыр. Ол аталған мектеп­
ті 1989 жылы тәмамдаған. Ал өткен 
аптада жаңа мектеп ғимаратының 
корпусы ашылды. Осыған байла­
нысты мұғалімдер саны да артып, 
жөнделген үй ұстаздарға қажет бо­
лады деп есептейді.

– Қара шаңырағымыз отбасымы­
зға талай жыл қызмет етті. Енді ұс­
таздарға, мектепке, ауылға пайдасы 
тисін. Үй қабырғалары әлі де мен 
үшін естелікке толы. Бала Айдын 
оны жылы әрі берекелі үй ретінде 
көріп өсті. Келесі ондаған жылда да 
осындай болып қалса екен, – деді 
кәсіпкер.

Айдын Рахымбаев 
жайлы

Айдын Рахымбаев Forbes Ka­
zakhstan рейтингінде былтырғыдан 
бір саты жоғарылаған. Биыл ол 
алғаш рет Forbes журналының 
әлемдік миллиардерлер тізіміне 
еніп, 1,1 млрд доллар дәулетімен 
3185-орынға жайғасты.

Кәсіпкер – BI Group инвестиция­
лық-құрылыс холдингінің акционе­
рі. Оның құрамына өнеркәсіптік 
және азаматтық құрылыс, әлеу­
меттік инфрақұрылым салумен 
айналысатын BI Engineering & 
Construction, тұрғын үй мен ком­
мерциялық нысандар салатын 
және жылжымайтын мүлікті бас­
қаратын BI Development, білім бе­
ру жобаларын жүзеге асыратын 
BI Education және тұрғын үй ке­
шендеріне қызмет көрсететін BI 
Service бөлімшелері кіреді. Топ 
Қазақстанда, Өзбекстанда, АҚШ 
пен Біріккен Араб Әмірліктерінде 
жобалар жүзеге асырып келеді. 
Былтыр Әзербайжан нарығына 
шығатынын да жариялады.

Жанерке САДЫҚ
Фотосурет: Айдын 

Рахымбаевтың жеке 
парақшасынан

Енді басты назар практикалық 
дайындыққа беріледі. Оқушыларға 
дрондарды басқару дағдылары 
үйретіледі. Жаңа оқу жылынан 
бастап Қазақстан мектептері жа­
ңартылған бастапқы әскери дайын-
дық оқу бағдарламасына көшті. 
Оның ерекшелігі сол, практикалық 
бағыт басшылыққа алынады. Яғни, 
68 сағаттың жартысына жуығы да­
лалық жаттығуларға арналған. Бұл 
түлектер үшін әскерге шақыру ал­
дындағы дайындық сапасын жақ­
сартуға бағытталып отыр.

Жаңартылған бастапқы әскери 
дайындық бағдарламасына мына­
лар кіреді:

– әскери-патриоттық тәрбие 
және әскери қызмет негіздері;

– тактикалық, атыс қаруы, инже­

нерлік және медициналық дайын­
дық;

– бағдарлау;
– қару-жарақ пен әскери техни­

каны басқару негіздері;
– дрондар және заманауи әскери 

технологиялар.
Бұдан былай, психологиялық, 

физикалық және жаттығу дайын­
дығына, сондай-ақ төтенше жағ­
дайларға дайын болуға да ерекше 
назар аударылатын көрінеді.

Дрондарға келсек, оқушыларға 
олардың қалай жасалып, жұмыс іс­
тейтіні үйретіледі. Сондай-ақ олар­
ды қалай басқаруды және білім 
беру жағдайларында қалай пайда­
лануды үйренеді.

10-шы сынып оқушылары 
пневматикалық мылтық немесе 

лазерлік қашықтықтан атады. Де­
генмен бұл тек ата-ана келісімі­
мен, медициналық тексеру және 
қауіпсіздік нұсқауларынан өту 
арқылы жүзеге асады. Ату арна­
йы жабдықталған орындарда жә­
не ересектердің бақылауымен 
өтеді. Олар әскери базалардағы 
оқу-жаттығу жиындарына да қаты­
сады. Онда алған білімдерін тәжі-
рибеде қолданады.

Қыздарға арналған бағдарлама 
сәл өзгеше. Ол негізінен медици­
на, алғашқы медициналық көмек, 
қауіпсіздік және төтенше жағдай­
лардағы тәртіпке бағытталған. 
Олар "Әскери ғылым негіздері" бө­
лімінде практикалық дайындықтан 
өтпейді.

Айсана МЕДЕУБЕК
Фотосурет: шартты

Қазанда қанша 
күн демалыс?

Қазақстандықтарды қазан айын­
да Республика күніне байланыс­
ты қатарынан үш күндік дема-
лыс күтіп тұр. 
3Бес күндік жұмыс аптасында 

еңбек ететіндер 24, 25 және 26 қа­
занда, яғни сенбі, жексенбі және 
дүйсенбі күндері демалады. 
3Алты күндік жұмыс аптасын­

дағылар 24 және 25 қазанда дема­
лады. 
3Жалпы, қазан айында бес күн­

дік жұмыс аптасында 10 демалыс 
күні болса, алты күндік жұмыс апта­
сында 6 күн демалыс болады.

Республика күні қазақстандықтар 
ға қатарынан бірнеше жыл дема­
лысты ұзартуға мүмкіндік беріп 
келеді. 2024 жылы мереке жұмаға 
түсіп, үш күн қатарынан демалуға 
мүмкіндік берген. Ал 2023 жылы 
Республика күні сәрсенбіге сәйкес 
келіп, жұмыс аптасының ортасында 
бір күн демалыс болған.

Тұмауға тоқсауыл
Аймақта тұмауға қарсы 75 мың 

доза вакцина сатып алынды.

Ресми ақпаратқа сенсек, өткен 
маусымда облыста ЖРВИ-дің 216 
982 жағдайы тіркелген. Оның 129 
948-і 14 жасқа дейінгі балалар 
арасында анықталды. Бұл барлық 
науқастардың 59,8%-ын құрайды.

Зертханалық зерттеу нәтижесінде 
тұмаудың 182 жағдайы растал­
ды. Оның 93-і балалар арасында 
тіркелген. 2024-2025 жылдардағы 
сәйкес кезеңмен салыстырғанда 
тұмаумен сырқаттану 4,6 есеге арт­
қан. Өткен эпидемиологиялық мау­
сымда өңірде коронавирус инфек­
циясының екі жағдайы анықталды. 
Алдыңғы маусымда COVID-19-дың 
25 жағдайы тіркелген.

Мамандар мәліметінше, алдағы 
маусымда ел аумағында A(H3N2), 
A(H1N1)pdm09 және B (Victoria) 
тұмау вирустары таралуы мүмкін. 
Өткен маусымда зертханалық жол­
мен A(H3N2) вирусы анықталған.

ШҚО-да жергілікті бюджет қара­
жаты есебінен тұмауға қарсы 75 
мың доза вакцина сатып алу жос­
парланып отыр. Вакцинация нау­
қаны 15 қыркүйекте басталып, 1 қа­
рашаға дейін жалғасады. Вакцина 
облысқа 14 қыркүйекте жеткізілді.

Аллея ашылды
Өскеменде жаңа "Студенттер 

аллеясы" ашылды.
Жаңа оқу жылы қарсаңында 

Серікбаев және 30-шы Гвардиялық 
дивизия көшелері қиылысында 
жаңа қоғамдық кеңістік пайда бол­
ды. Оған "Студенттер аллеясы" 
атауы берілді. Аумақты абаттан­
дыру жұмыстары барысында жер 
телімі ретке келтіріліп, шағын сәу­
лет нысандары орнатылған. Со­
нымен қатар жаяу жүргіншілер 
жолына тас төселіп, тұрғындарға 
арналған жаңа қоғамдық кеңістік қа­
лыптастырылды.

Жаңа нысанды аралаған Өске­
мен әкімі Алмат Ақышов абаттанды­
ру сапасына назар аударды.

– Ең бастысы – сапа. Екі жылдан 
кейін ұятқа қалатындай жағдай бол­
мауы керек, – деді қала әкімі.


